
ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ԿՈՄԻՏԵԻ

2018 ԹՎԱԿԱՆԻ  ԳՈՐԾՈՒՆԵՈՒԹՅԱՆ 
Պետական գույքի կառավարման կոմիտեն հաշվետու ժամանակահատվածում իրականացրել է ՀՀ օրենքներով և ՀՀ կառավարության որոշումներով կանոնակարգված հետևյալ կանոնադրական գործառույթները. պետական գույքի հաշվառում, մասնավորեցում, օտարում, պետական մասնակցությամբ առևտրային կազմակերպությունների լուծարում, տարածքների վարձակալության և անհատույց օգտագործման տրամադրում, շենք, շինությունների ընդհանուր տարածքների սպասարկում, պետական սեփականություն հանդիսացող շենք, շինությունների տանիքներին և ձեղնահարկերում ալեհավաքների տեղադրման թույլտվության տրամադրում, պետական գույքի բնագավառում կնքված գործարքներից բխող պայմանագրային պարտավորությունների կատարման նկատմամբ վերահսկողության իրականացում, ինչպես նաև  Կոմիտեի ենթակայությանը հանձնված մասնավորեցման ենթակա պետական մասնակցությամբ առևտրային կազմակերպությունների կառավարում և պետական մասնակցությամբ այլ առևտրային կազմակերպությունների գործունեության կառավարման համակարգում։ 

Սկսած 2018 թվականի հունիս ամսից մինչ օրս պետական գույքի մասնավորեցման, օտարման, տարածքների վարձակալության և անհատույց օգտագործման իրավունքով տրամադրման բնագավառներում բարեփոխումներ իրականացնելու նպատակով ՀՀ կառավարություն են ներկայացվել մի շարք ՀՀ կառավարության որոշման նախագծեր։ Ներկայումս բարեփոխումներ իրականացնելու նպատակով մշակվել են նաև մի շարք ՀՀ կառավարության որոշման նախագծեր, որոնք նախատեսվում են հնարավորինս սեղմ ժամկետում օրենսդրությամբ սահմանված կարգով դնել շրջանառության մեջ (բարեփոխումների բնագավառում կատարված աշխատանքներն ավելի մանրամասն ներկայացված են բարեփոխումների բաժնում)։ 

Հաշվետու ժամանակաշրջանում կատարված աշխատանքների արդյունքները ներկայացվում են ըստ պետական գույքի կառավարման բնագավառների.
1.Պետական մասնակցությամբ առևտրային կազմակերպությունների (այսուհետ՝ կազմակերպություն) կառավարում և համակարգում 
Կազմակերպությունների ֆինանսատնտեսական վիճակի դիտարկում  (մոնիտորինգի իրականացում)

Հաշվետու ժամանակահատվածում ՀՀ կառավարության 05.10.2017թ. N 1262-Ն որոշման համաձայն իրականացվել է 2017 թվականի տարեկան արդյունքների հիման վրա պետական կառավարման մարմինների ենթակայության 142 կազմակերպության և 2018 թվականի 1-ին կիսամյակի արդյունքների հիման վրա 146 կազմակերպության ֆինանսատնտեսական վիճակի վերլուծություն:

Վերլուծությունների արդյունքում կազմված ամփոփ տեղեկանքները սահմանված կարգով ներկայացվել են ՀՀ վարչապետին և ՀՀ ֆինանսների նախարարություն:
Կոմիտեի կողմից մշակվել և համապատասխան գրություններով պետական կառավարման մարմիններին է տրամադրվել կազմակերպությունների կողմից մոնիտորինգի ցուցանիշների ներկայացման էլեկտրոնային տարբերակը («Excel» ֆայլ) և դրա լրացման վերաբերյալ պարզաբանումը։

Կազմակերպությունների կառավարման համակարգում

ՀՀ կառավարության 03.03.2011թ. N 202-Ն որոշման համաձայն ՀՀ ֆինանսների նախարարություն են ներկայացվել Կոմիտեի ենթակայության 50 և ավելի տոկոս պետական մասնակցությամբ առևտրային կազմակերպությունների 2017 թվականի տնտեսական գործունեության արդյունքում 2018 թվականի ՀՀ պետական բյուջե տարեկան շահաբաժին վճարելու մասին առաջարկությունները և պահանջվող փաստաթղթերի փաթեթները, որոնք հետագայում քննարկվել են ընկերությունների տարեկան ժողովներում:
ՀՀ փոխվարչապետ Տիգրան Ավինյանի գրասենյակում կազմակերպվել է «Միջուկային և ռադիացիոն անվտանգության գիտատեխնիկական կենտրոն» ՓԲԸ-ի բաժնետոմսերի մասնավորեցմանն առնչվող հարցերի քննարկում։

ՀՀ տնտեսական զարգացման և ներդրումների նախարարի մոտ կազմակերպվել են «Հայավտոկայարան» և «Ռադիոիզոտոպների արտադրության կենտրոն» ՓԲԸ-ների կառավարմանը վերաբերող հարցերի քննարկում։ 
Դիմվել է շահույթ չձևավորած կազմակերպությունների բաժնետոմսերի տնօրինման լիազոր մարմիններին՝ ՀՀ էներգետիկ ենթակառուցվածքների և բնական պաշարների, ՀՀ Արտակարգ իրավիճակների նախարարություններ, ՀՀ Արարատի մարզպետարան, ՀՀ հանրային հեռուստառադիոընկերության խորհուրդ, դրանց հետագա իրավական կարգավիճակի վերաբերյալ՝ մասնավորապես ոչ առևտրային կազմակերպության վերակազմակերպելու մասին դիրքորոշում ստանալու նպատակով: Ստացված կարծիքներն ամփոփվել և ներկայացվել են ՀՀ կառավարություն:
Կազմակերպությունների գործադիր տնօրենների, կառավարիչների, պետության լիազոր ներկայացուցիչների աշխատանքի խրախուսման նոր ձևեր ու մեխանիզմներ կիրառելու վերաբերյալ առաջարկությունները համապատասխան գրությամբ ներկայացրել եմ ՀՀ կառավարություն:
Կազմակերպությունների լուծարման գործընթացի կազմակերպում
Հաշվետու ժամանակահատվածում ՀՀ կառավարության կողմից ընդունվել է 10 ընկերության լուծարման մասին որոշումներ, որոնցից 1-ի լուծարման մասին որոշումն ուժը կորցրած է ճանաչվել, ստեղծվել են 11 ընկերության լուծարման հանձնաժողովներ, 10 ընկերության լուծարման գործընթացն ավարտվել է, 01.01.2019թ. դրությամբ լուծարման գործընթացում է գտնվում 11 ընկերություն։

Հաշվետու ժամանակահատվածում լուծարվող կազմակերպություններում մարվել է շուրջ 36 915.0 հազ.դրամ կրեդիտորական պարտք, որից ՀՀ պետական բյուջե` 7812.0 հազ.դրամ, համայնքային բյուջե՝ 649.0 հազ.դրամ, աշխատավարձի գծով` 24 795.0 հազ. դրամ և այլ կրեդիտորական պարտք 3659.0 հազ. դրամ:

ՀՀ պետական բյուջեի թիվ 900005029039 «Լուծարվող պետական փակ բաժնետիրական ընկերությունների հաշվարկային հաշիվներում մնացած դրամական միջոցների հավաքագրում» եկամտային հաշվին փոխանցվել է 34396.0 հազ.դրամ, ոչ պետական բաժնեմասի սեփականատերերին որպես լուծարային արժեք փոխանցվել է 705.0 հազ.դրամ, իսկ 450 հազ.դրամ դեբիտորական պարտքի ստացման իրավունքը վերապահվել է ՀՀ ֆինանսների նախարարությանը: 

2. Պետական գույքի հաշվառման գրանցամատյանի վարում 

2018 թվականի ընթացքում պետական գույքի հաշվառման բազայում վերահաշվառվել է 30880 միավոր գույք, որից՝ պետական սեփականություն հանդիսացող 9007 միավոր անշարժ գույք, պետական սեփականություն հանդիսացող 3069 տրանսպորտային միջոց, պետական սեփականություն հանդիսացող 16101 միավոր մտավոր սեփականության օբյեկտ, կանոնադրական կապիտալում պետական բաժնեմաս ունեցող իրավաբանական անձանց գույքի կազմում ընդգրկված 2703 միավոր անշարժ գույք: 
2018 թվականի ընթացքում հաշվառվել է 214 իրավաբանական անձանց կանոնադրական կապիտալում պետական բաժնեմասը (ընդհանուր պետական մասնակցության չափը՝ 211 488 498.6 հազ.դրամ): Հաշվետու ժամանակահատվածում հաշվառված 214 իրավաբանական անձանց գույքի կազմում ընդգրկված 2.703 միավոր անշարժ գույքի ընդհանուր մակերեսը կազմել է 1439334,57մ2: 

Հաշվառվել են 7612.39 կմ երկարությամբ ընդհանուր օգտագործման ավտոմոբիլային ճանապարհներ, որից՝ միջպետական նշանակության՝ 1721.34կմ, հանրապետական նշանակության` 2065.75 կմ և մարզային նշանակության` 3825.30 կմ: 

2018 թ. հաշվառված 9007 միավոր անշարժ գույքի ընդհանուր մակերեսը կազմել է 8.014.385,54մ2, այդ թվում՝ այլ երկրներում գտնվող 14 միավոր անշարժ գույքի ընդհանուր մակերեսը կազմել է 6.885,97մ2, իսկ ԼՂՀ-ում գտնվող 3 միավոր անշարժ գույքի ընդհանուր մակերեսը կազմել է 1.922,04մ2:

3. Պետական անշարժ ու շարժական գույքի տնօրինում և օգտագործում
2018 թվականի ընթացքում Կոմիտեի կողմից մշակվել և շրջանառության մեջ են դրվել պետական գույքի տնօրինման վերաբերյալ ՀՀ կառավարության 64 որոշման նախագիծ (այդ թվում՝ 1-ը ՀՀ վարչապետի որոշման նախագիծ է), որից՝ 42-ն ընդունվել է ՀՀ կառավարության կողմից, 10-ը գտնվում է շրջանառության մեջ, 10-ը ներկայացվել է ՀՀ կառավարության քննարկմանը, 2-ը՝ հանվել է շրջանառությունից։
Պետական ոչ առևտրային կազմակերպություններին ամրացված գույքի աճուրդով վարձակալության տրամադրման նպատակով Կոմիտե է ներկայացվել 327 հայտ, որոնց հիման վրա կազմակերպված աճուրդներից 143-ը կայացել է, 26 աճուրդ չի կայացել, 22-ն ընթացքում է, 72 հայտ մերժվել է, ներկայացված 64 հայտերի համաձայն նախկին վարձակալների հետ կնքվել են համապատասխան պայմանագրեր:

153 միավոր անշարժ գույքի նկատմամբ իրականացվել է պետության սեփականության իրավունքի պետական գրանցում՝ այդ թվում ուղղվել է 64 միավոր անշարժ գույքի իրավունքի պետական գրանցման վկայական:
   2018 թվականի ընթացքում «Գույքի նկատմամբ իրավունքների պետական գրանցման մասին» ՀՀ օրենքով պահանջվող  շենք-շինությունների հատակագծերի կազմման նպատակով Կոմիտեն  լիցենզավորված կազմակերպությանը պատվիրել և իրականացրել է  92595.67  քառ.մետր մակերեսով  շենք-շինությունների  և  39.86352  հա հողամասի չափագրում:
2018 թվականի ընթացքում Կոմիտեում ստեղծված գույքի հանձնման-ընդունման հանձնաժողովի կողմից Կոմիտեի հաշվեկշիռ է ընդունվել 557 միավոր անշարժ գույք, որից 5 հանդիսանում է լուծարումից հետո մնացած անշարժ գույք, 542 միավոր այլ անշարժ գույք և 10 հողամաս:
Հաշվետու ժամանակահատվածում Կոմիտեի հաշվեկշիռ է ընդունվել 56 միավոր տրանսպորտային միջոց և 1 օդանավ:

4. Պետական գույքի օտարում և մասնավորեցում
2018 թվականի ընթացքում Կոմիտեի կողմից մշակվել և շրջանառության մեջ են դրվել պետական անշարժ գույքի օտարման մասին ՀՀ կառավարության որոշման 6 նախագիծ, որից 4-ն ընդունվել են (հաշվետու ժամանակահատվածում որոշումներից 1-ը ուժը կորցրած է ճանաչվել) ՀՀ կառավարության կողմից, 2-ը գտնվում է շրջանառության մեջ։ Նշված 6 նախագծով օտարման է ներկայացվել 6 անվանում անշարժ գույք (5-ն ուղղակի վաճառքի ձևով, 1-ն՝ աճուրդով):
2017 թվականին ընդունված ՀՀ կառավարության որոշման համաձայն մրցույթով օտարման է ներկայացվել 1 անվանում անշարժ գույք։

2017-2018 թվականներին Պետական գույքի կառավարման կոմիտեի նախագահի կողմից հաստատված հրամանների համաձայն հաշվետու ժամանակահատվածում օտարվել է 23 անվանում անշարժ գույք, որից 8-ը՝ մրցույթով, 15-ը՝ աճուրդով: 
Պետական գույքի կառավարման կոմիտեի նախագահի հրամաններով օտարվել է նաև «Հայանտառ» պետական ոչ առևտրային կազմակերպության սեփականություն հանդիսացող 3 անվանում անշարժ գույք (օտարման ձևը՝ աճուրդ) ։

Հաշվետու ժամանակահատվածում մշակվել և Պետական գույքի կառավարման կոմիտեի նախագահի կողմից հաստատվել է շարժական գույքի աճուրդով օտարման վերաբերյալ 24 հրաման: Նշված հրամաններով օտարման է ներկայացվել 194 միավոր տրանսպորտային միջոց, 115 միավոր այլ շարժական գույք և պետական սեփականություն հանդիսացող շենքերի վերանորոգման արդյունքում առաջացած 25 անվանում պիտանի գույք: 

Հաշվետու ժամանակահատվածում մշակվել և ՀՀ կառավարության կողմից ընդունվել է «1988-1992 թվականնների Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց կողմից զբաղեցրած բնակելի տարածքների սեփականաշնորհման մասին» ՀՀ կառավարության որոշումը (34 ընտանիքի վերաբերյալ՝ 74 անձ, 52 սենյակի սեփականաշնորհման մասին): (ՀՀ կառավարության 15.06.2018թ.-ի N 681 որոշում):
04.12.2018թ.-ին ՀՀ կառավարության քննարկմանն է ներկայացվել «Հայաստանի Հանրապետության կառավարության 2011 թվականի մարտի 24-ի N 305-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման լրամշակված տարբերակը (190 ընտանիքի, 205 սենյակի նվիրատվության մասին)։

2018 թվականի ընթացքում՝ 01.10.2019թ.-ի դրությամբ, արդյունքները ամփոփված աճուրդներով «Աճուրդի կենտրոն» ՊՈԱԿ-ի կողմից վաճառքի  ներկայացվել է  517 լոտ, որից 211-ը՝ տրանսպորտային միջոց, 260-ը՝ այլ  շարժական գույք,  36-ը՝ անշարժ գույք, 7-ը՝ լուծարման ընթացքում գտնվող ընկերությունների գույք, 3-ը՝ մասնավորեցման ենթակա գույք: Վաճառքի ներկայացված լոտերից վաճառվել է 363 լոտ, այդ թվում 174-ը՝ տրանսպորտային միջոց, 167-ը՝ այլ  շարժական գույք, 18-ը՝ անշարժ գույք, 2-ը՝ լուծարման ընթացքում գտնվող ընկերությունների գույք, 2-ը՝ մասնավորեցման ենթակա գույք:

Արդյունքում, 2018 թվականին մասնավորեցվող և օտարվող գույքի աճուրդների վաճառքից ՀՀ պետական բյուջե մուտքագրվել է 126.139 մլն.դրամ, իսկ լուծարվող ընկերությունների պարտավորությունների մարմանն ուղղված  ընկերությունների հաշվեկշռում գտնվող գույքի աճուրդներից ֆինանսական մուտքերը կազմել են 8.5 մլն դրամ:

2018 թվականի ընթացքում  կազմակերպվել է  ՀՀ պետական կառավարչական հիմնարկների տիրապետմանը, տնօրինմանն ու օգտագործմանը հանձնված (ամրացված), այդ թվում՝ նաև պետական ոչ առևտրային կազմակերպություններին  անհատույց օգտագործման իրավունքով ամրացված գույքի վարձակալության տրամադրման թվով 250 աճուրդ, վաճառքի է ներկայացվել 306 լոտ, որից վաճառվել է՝ 169-ը:

2018 թվական. ընթացքում  պայմանագրային հիմունքներով կազմակերպված  139 աճուրդներից գոյացած շուրջ 142 մլն.դրամ փոխանցվել է պետական և պետական մասնակցությամբ ընկերություններին և կազմակերպություններին

2018 թվականի ընթացքում Կոմիտեն կնքել է 348 պայմանագիր, որից 6-ը մասնավորեցման է (4-ը ուղղակի վաճառքի ձևով, 2-ը՝ աճուրդով), 40-ը պետական գույքի օտարման, 227-ն ոչ բնակելի տարածքի անհատույց օգտագործման, 21-ը ոչ բնակելի տարածքի վարձակալության, 19-ը բնակելի տարածքի նվիրատվության, 13-ը ոչ բնակելի տարածքի նվիրատվության, 1-ը բնակելի տարածքի նվիրաբերության, 9-ն ոչ բնակելի տարածքի նվիրաբերության, 7-ը ՀՀ պետական սեփականություն հանդիսացող շենքերի և շինությունների տանիքներին ու ձեղնահարկերում կապի սարքավորումների տեղակայման և սպասարկման, 3-ը գույքի անհատույց օտարման պայմանագիր, 1-ն անշաժ գույքի փոխանակության պայմանագիր, 1-ը շարժական գույքի անհատույց սեփականության իրավունքով հանձնելու մասին պայմանագիր: 

Հաշվետու ժամանակահատվածում Կոմիտեն կնքել է նաև 46 համաձայնագիր, որից 1-ը բնակելի տարածքի նվիրաբերության պայմանագրում փոփոխություն կատարելու մասին, 31-ը ոչ բնակելի տարածքի անհատույց օգտագործման պայմանագրում փոփոխություն կատարելու մասին է, 13-ը ոչ բնակելի տարածքի վարձակալության պայմանագրում փոփոխություն կատարելու մասին, 1-ը օտարման պայմանագրում փոփոխություն կատարելու մասին:
Հաշվետու ժամանակահատվածում կատարվել են Կոմիտեին ամրացված 760 միավոր (238 հատ) գույքի գույքագրման աշխատանքներ: Կատարվել են 470 միավոր գույքի գնահատման աշխատանքներ, որից՝ ՀՀ պետական գույքի մասնավորեցման 2017-2020թթ. ծրագրի ցանկերում ընդգրկված 6 ընկերություն, օտարման նպատակով ներկայացված 36 միավոր անշարժ գույք (այդ թվում առանձին գույքային միավորներից բաղկա​ցած միասնական գույք), ՊԳԿ կոմիտեի հաշվեկշիռ ներառ​վող 83 միավոր գույք (անշարժ՝ 1 միավոր, շարժական՝ 82 միավոր) (այդ թվում առանձին գույքային միավորներից բաղկա​ցած միասնական գույք), 217 միավոր տրանսպորտային միջոց,  103 միավոր հիմնական միջոց:
Պայմանագրային հիմունքներով կատարվել են 25 միավոր գույքի գնահատման աշխատանքներ, որից 9-ը  անշարժ գույք է, 5-ը հիմնական միջոց, 10-ը տրանսպորտային միջոց է, կատարվել են նաև 1 առևտրային կազմակերպության գնահատման աշխատանքներ: 

Հաշվետու ժամանակահատվածում պահառության է ընդունվել 262 միավոր գույք, իսկ պահառությունից հանվել (օտարվել) է 176 միավոր գույք: 
Հաշվետու ժամանակաշրջանում «Պետական գույքի գույքագրման և գնահատման գործակալություն» ՊՈԱԿ-ի կողմից սպասարկվող շենքերում կատարվել են ընդամենը 10547.4 հազ.դրամի չափով վթարների վերացման և վերանորոգման աշխատանքներ (Կառավարության 2-րդ շենքում՝ 3684.0 հազ.դրամի չափով, Կառավարության 3-րդ շենքում՝ 723.2 հազ.դրամի չափով, Զաքիյան 10 շենքում` 1626.4 հազ.դրամի չափով, Տիգրան Մեծի 4 շենքում` 587.2 հազ.դրամի չափով, Արշակունյաց 2ա շենքում` 2890.0 հազ.դրամի չափով, Նյութատեխնիկական միջոցների պահպանման ստորաբաժանումում՝ 1036.7 հազ.դրամի չափով։

5. Պետական գույքի մասնավորեցումից, օտարումից և վարձակալությունից ստացված միջոցներ
2018 թվականի ընթացքում (01.01.2019 թվականի դրությամբ)՝
Պետական գույքի օտարումից ստացված մուտքերն ունեն հետևյալ տեսքը. գույքի օտարումից ստացված միջոցները կազմել են 2 325 589.1 հազ.դրամ, որից՝ ՀՀ պետական բյուջե է փոխանցվել 1 651 340.3 հազ.դրամ (այդ թվում Կոմիտեի արտաբյուջե՝ 22 988.0 հազ.դրամ), համապատասխան համայնքային բյուջե՝ 674 248.8 հազ.դրամ:
Պետական գույքի մասնավորեցումից ստացված միջոցները կազմել են 213 229.4 
հազ.դրամ, որից՝ ՀՀ պետական բյուջե է փոխանցվել 166 671.5 հազ.դրամ, իսկ համապատասխան համայնքային բյուջե՝ 46 557.9 հազ.դրամ: 
Պետական գույքի վարձակալությունից փաստացի ՀՀ պետական բյուջե է մուտքագրվել 235 318.2 հազ.դրամ: 
ՀՀ պետական սեփականություն հանդիսացող շենքերի և շինությունների տանիքներին ու ձեղնահարկերում կապի սարքավորումների տեղակայման և սպասարկման պայմանագրերից փաստացի մուտքագրվել է 193 328.9 հազ.դրամ, որից ՀՀ պետական բյուջե է փոխանցվել 57612.5 հազ.դրամ (այդ թվում` այլ կառավարչական հիմնարկների արտաբյուջեներ 13 741.7 հազ.դրամ), իսկ համապատասխան ՊՈԱԿ-ների բյուջեներ՝ 135 716.4 հազ.դրամ: 
Պետական սեփականություն համարվող հողերի կադաստրային արժեքի վճարումից մուտքերը կազմել են 827 422.0 հազ.դրամ: 
Ամփոփում. 
վերը նշված հոդվածներով ստացված դրամական միջոցները կազմել են 3 794 887.6 հազ.դրամ, որից ՀՀ պետական բյուջե է փոխանցվել 2 938 364.5 հազ.դրամ (այդ թվում՝ Կոմիտեի արտաբյուջե է փոխանցվել 22 988.0 հազ.դրամ, իսկ այլ կառավարչական հիմնարկների արտաբյուջեներ՝ 13 741.7 հազ.դրամ), համայնքային բյուջեներ են փոխանցվել 720 806.7 հազ.դրամ, ՊՈԱԿ-ների բյուջեներ՝ 135 716.4 հազ.դրամ: 

Այսպիսով, հաշվետու ժամանակաշրջանի ձեռք բերված ֆինանսական արդյուքները եթե համեմատում ենք 2017 թվականի տարեկան ձեռք բերված վերջնական ֆինանսական արդյունքների հետ, ապա եզրակացությունը միակն է. Հաշվետու ժամանակահատվածում Կոմիտեի կողմից կատարվել են մեծածավալ աշխատանքներ։ Այսպես 2017 թվականի դրամական միջոցները կազմել են 1 509 026.6 հազ.դրամ, այլ կերպ 2018 թվականին դրամական միջոցների աճման տեմպը 2017 թվականի նկատմամբ կազմել է 251.5 %, այդ թվում բոլոր հոդվածներով (բացառությամբ Կոմիտեի արտաբյուջե փոխանցված գումարների) ձեռք է բերվել դրամական միջոցների բարձր տեմպերով ավելացում։
6. Պայմանագրային պարտավորությունների կատարում
Կոմիտեի գործառույթների շարքում կարևորվում է մասնավորեցման և օտարման պայմանագրերով գնորդների կողմից ստանձնած պարտավորությունների կատարման նկատմամբ վերահսկողության իրականացումը:

2018 թվականի ընթացքում պետական գույքի մասնավորեցման պայմանագրերով ներդրումային պարտավորություններ են ստանձնել 2 գնորդ, որից՝ մեկ գնորդ ստանձնել է 100.0 հազ.ԱՄՆ դոլարին համարժեք դրամի ներդրումային պարտավորություն, որը չի կատարվել, հաշվարկվել է 20.0 հազ. ԱՄՆ դոլարին համարժեք դրամի տույժ, գործը գտնվում է դատական վարույթում, մեկ գնորդ ստանձնել է պրոֆիլի պահպանման պարտավորություն, որը կատարվել է: 

Պետական գույքի օտարման պայմանագրերով պարտավորություններ են ստանձնել 23 գնորդ, որից՝
 17 գնորդի կողմից նախատեսված 31 805.0 հազ.դրամի փոխարեն կատարվել է 17 487.6 հազ.դրամի ներդրում (նշվածներից երեք գնորդի կողմից ներդրումային պարտավորությունները կատարվել են ժամկետների խախտմամբ. հաշվարկվել է 331.0 հազ.դրամի տուգանք, որը գնորդների կողմից վճարվել է ՀՀ պետական բյուջե): Մեկ գնորդ նախատեսված 25 000.0 հազ.դրամի ներդրում չի կատարել. հաշվարկվել է 5 000.0 հազ.դրամի տուգանք, գործը գտնվում է դատական վարույթում, իսկ մեկ գնորդի կողմից նախատեսված 400.0 հազ.դրամի ներդրումային պարտավորության կատարման վերաբերյալ ներկայացվել են փաստաթղթեր, սակայն պահանջվել են լրացուցիչ փաստաթղթեր։ Մեկ գնորդի կողմից նախատեսված 1000 ԱՄՆ դոլարին համարժեք դրամի փոխարեն կատարվել է 6 400.0 հազ.դրամի ներդրում։ Մեկ գնորդի կողմից նախատեսված էր 2 293 400 եվրոյին համարժեք դրամի ներդրումային պարտավորություն, սակայն գնորդը ներկայացրել է ներդրումային պարտավության կատարման վերաբերյալ համապատասխան փաստաթղթեր, որոնք գտնվում են ուսումնասիրման փուլում։ 5 գնորդ ստանձնել են այլ տիպի պարտավորություններ, որոնցից 4-ը՝ կատարել են, իսկ մեկ գնորդ չի կատարել պրոֆիլի պահպանման պարտավորություն, գործը գտնվում է դատական վարույթում: Մեկ գնորդ ստանձնել է 99 աշխատատեղի ստեղծման պարտավորություն, որը չի կատարել, գործը գտնվում է դատական վարույթում։

Անհատույց օգտագործման իրավունքի պայմանագրերով պարտավորություններ են ստանձնել 27 փոխառու:
 Գործարար ծրագրերով նախատեսված պարտավորություններ է ստանձնել 24 փոխառու, որից՝ 22 փոխառու կատարել են իրենց գործարար ծրագրերով նախատեսված պարտավորությունները, երկու փոխառու չի կատարել գործարար ծրագրերով նախատեսված պարտավորությունները, նրանց պայմանագրերը ներկայացվել են լուծման։ Երեք փոխառուի կողմից նախատեսված 23 535.8 հազ.դրամի փոխարեն կատարվել է 22 073.7 հազ.դրամի չափով ներդրում, մեկ փոխառու ստանձնել է 3 000.0 հազ.դրամի ներդրում, որի կատարման ժամկետն է 30.12.2018թ.։ 30.06.2018թ.-ին ներկայացվել է միջանկյալ՝ 1 043.0 հազ.դրամի ներդրման հաշվետվություն։

Նվիրաբերության պայմանագրերով պարտավորություններ են ստանձնել 8 նվիրառու, որից՝ 5 նվիրառու ստանձնել է այլ տիպի պարտավորություններ, որոնք կատարվել են, 3 նվիրառուի կողմից նախատեսված՝ 197 154.4 հազ.դրամի փոխարեն 2 նվիրառու կատարել է՝ 54 664.7 հազ.դրամի ներդրում, իսկ մեկ նվիրառու ստանձնել է 177 354.4 հազ.դրամի ներդրումային պարտավորություն, որի պարտավորության կատարման վերաբերյալ ներկայացվել են փաստաթղթեր, սակայն պահանջվել են լրացուցիչ փաստաթղթեր։ 

Վարձակալության պայմանագրով պարտավորություն է ստանձնել 2 վարձակալ: 
Երկու վարձակալի կողմից նախատեսված՝ 201 997.7 հազ.դրամի փոխարեն կատարվել է 86 576.6հազ.դրամի ներդրում, սակայն վարձակալների կողմից 116 956.7 հազ.դրամ թերակատարված ներդրումների համար հաշվարկվել է 5 847.8 հազ.դրամի տույժ և 1 վարձակալի կողմից պարտավորության ուշ կատարման համար հաշվարկվել է 489.7հազ.դրամի տուգանք, որը դեռևս չի վճարվել։ 

Փոխանակության պայմանագրերով պարտավորություններ է ստանձնել 2 կողմ։ 

Երկու կողմերի կողմից նախատեսված 95 000.0 հազ.դրամի փոխարեն կատարվել է 104 476.2 հազ.դրամի ներդրում (մեկ կողմի կողմից 3 800.0 հազ.դրամ թերակատարված ներդրման համար հաշվարկվել է 380.0 հազ.դրամի տուգանք, որը վճարվել է ՀՀ պետական բյուջե)։ 

Յոթ պայմանագրով պարտավորությունները կատարվել են ժամկետից շուտ, որից՝ 4 գնորդի կողմից օտարման պայմանագրերով նախատեսված 17 550.0 հազ.դրամի փոխարեն կատարվել են 20 111.9հազ դրամի ներդրում, մեկ գնորդ 20 աշխատատեղի՝ 63.0 հազ.դրամ աշխատավարձի փոխարեն ստեղծել է 24 աշխատատեղ 73.0 հազ.դրամ աշխատավարձով։ 

Մեկ նվիրառուի կողմից նախատեսված 300 000.0 հազ.դրամի փոխարեն կատարվել է 711 670.0 հազ.դրամի ներդրում և մեկ նվիրառուի կողմից նախատեսված 800 000.0 հազ.դրամի փոխարեն կատարվել է մասնակի 171 909.3 հազ.դրամի ներդրում։

7. Կոմիտեի կողմից և ընդդեմ Կոմիտեի ներկայացված հայցադիմումներ
 Հաշվետու ժամանակահատվածում Կոմիտեն իրականացրել է պետական գույքի կառավարման բոլոր գործարքներով ստանձնած պայմանագրային պարտավորությունների պատշաճ կատարման վերահսկողությունը: Այս ոլորտում Կոմիտեի գործունեությունը կապված է նաև դատարաններում որպես հայցվոր և պատասխանող հանդես գալու հետ: 

Հաշվետու ժամանակահատվածում Կոմիտեի կողմից նախապատրաստվել է 19 հայցադիմում, 3 հայցադիմումի լրացում, 6 առարկություն, 8 վերաքննիչ բողոք,1 վերաքննիչ բողոքի պատասխան, 2 վճռաբեկ բողոք, 1 վճռաբեկ բողոքի պատասխան:

Հաշվետու ժամանակահատվածում հարուցված հայցերի և բանակցությունների արդյունքում ՀՀ պետական բյուջե է վերադարձվել 40 782.0 հազ.դրամ գումար, որից մասնավորեցման գործերով՝ 21 973.7 հազ.դրամ գումար, վարձակալական գործերով՝ 18 808.3 հազ դրամ գումար։

8. Կոմիտեի ներքին աուդիտի արդյունքներ
2018 թվականի ընթացքում ներքին աուդիտի տարեկան ծրագրի շրջանակներում, իրականացվել է 2017 թվականի գործունեությանը վերաբերող՝ ֆինանսական 16 և համապատասխանության 4 աուդիտ: Աուդիտն իրականացվել է Կոմիտեի 5  ստորաբաժանումում, Կոմիտեի ենթակայության 3 ՊՈԱԿ-ում և 50%-ից ավելի պետական բաժնեմաս ունեցող 12 բաժնետիրական ընկերությունում:

Աուդիտի ընթացքում գնահատվել են աուդիտի ենթարկված միավորների կողմից իրականացված գործընթացները, ներքին հսկողության համակարգերը, ինչպես նաև օրենքներով և այլ իրավական ակտերով սահմանված պահանջների կատարումը և իրականացված գործառույթների օգտավետությունն ու արդյունավետությունը: 

Ամփոփելով աուդիտի արդյունքները՝ աուդիտի ենթարկված միավորներին տրվել են համապատասխան հանձնարարականներ, սահմանելով դրանց կատարման ժամանակացույց: 
9. Օրենսդրության բարելավումներ և բարեփոխումներ
Պետական գույքի կառավարման արդյունավետության բարձրացման, ինչպես նաև օրենսդրական բարեփոխումների նպատակով 2018 թվականի ընթացքում Կոմիտեում շարունակվել են պետական գույքի կառավարման ոլորտում մեթոդական բնույթի օրենսդրական փոփոխությունները, որոնց հիմնական նպատակն է կանոնակարգել, հստակեցնել կառավարման գործառույթները և լրացնել այն բացերը, որոնք առաջանում են իրավական ակտերի կիրառման արդյունքում:
1. 2018 թվականի սեպտեմբերի 11-ին ՀՀ Ազգային ժողովի կողմից ընդունվել է «Պետական գույքի մասնավորեցման 2017-2020 թվականների ծրագրի կատարման 2017 թվականի տարեկան հաշվետվությունը հաստատելու մասին» ՀՀ օրենքը (ՀՕ-385-Ն)։

2. Հաշվետու ժամանակահատվածում մշակվել և շրջանառության մեջ է դրվել «Պետական գույքի կառավարման 2015-2017 թվականների ծրագրի կատարման 2017 թվականի տարեկան հաշվետվությունը հաստատելու մասին» ՀՀ կառավարության որոշման նախագիծը: (Նախագիծը 17.07.2018թ.-ին ներկայացվել է ՀՀ կառավարության քննարկմանը):
3. Հաշվետու ժամանակահատվածում մշակվել և շրջանառության մեջ է դրվել «Պետական գույքի մասնավորեցման 2017-2020 թվականների ծրագրի մասին» Հայաստանի Հանրապետության օրենքում լրացումներ և փոփոխություն կատարելու մասին» ՀՀ օրենքի նախագիծը: (23.04.2018թ.-ին ներկայացվել է ՀՀ կառավարության քննարկմանը։ ՀՀ վարչապետի 13.07.2018թ.-ի N 02/23.9/17218-18 հանձնարարականով նախագիծը հանվել է շրջանառությունից):
4. «Հայաստանի Հանրապետության կառավարության 2006 թվականի ապրիլի 27-ի N 820-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը, որը ընդունվել է 2018 թվականի նոյեմբերի 8-ին  N 1253-Ն որոշմամբ։

5. «Հայաստանի Հանրապետության  կառավարության  2018-2022 թվականների գործունեության միջոցառումների ծրագիրը հաստատելու մասին» N 1030-Լ որոշմամբ հաստատված N 1 հավելվածի 234-րդ կետի 1-ին ենթակետի՝ «Հայաստանի Հանրապետության կառավարության 2003 թվականի հունիսի 13-ի N 882-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը ներկայացվել է ՀՀ կառավարության քննարկմանը։

6. «Հայաստանի Հանրապետության  կառավարության  2018-2022 թվականների գործունեության միջոցառումների ծրագիրը հաստատելու մասին» N 1030-Լ որոշմամբ հաստատված N 1 հավելվածի 234-րդ կետի 2-րդ ենթակետի «Հայաստանի Հանրապետության կառավարության 2015 թվականի մայիսի 7-ի N 515-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագիծը, որը ընդունվել է 2019 թվականի հունվարի 10-ին  N 2-Ն որոշմամբ։
7. «Հայաստանի Հանրապետության կառավարության 2018-2022 թվականների գործունեության միջոցառումների ծրագիրը հաստատելու մասին» N 1030-Լ որոշմամբ հաստատված N 1 հավելվածի 234-րդ կետի 3-րդ ենթակետի «Հայաստանի Հանրապետության կառավարության 2005 թվականի ապրիլի 28-ի N 562-Ն որոշման մեջ փոփոխություն կատարելու մասին» ՀՀ կառավարության որոշման նախագիծը, պետական իրավական փորձաքննության ենթարկելու նպատակով ներկայացվել է ՀՀ արդարադատության նախարարություն։

8. «Հայաստանի Հանրապետության կառավարության 2018-2022 թվականների գործունեության միջոցառումների ծրագիրը հաստատելու մասին» N 1030-Լ որոշմամբ հաստատված N 1 հավելվածի 234-րդ կետի 5-րդ ենթակետի՝ «Օտար​​​ման ենթակա պետական գույքն առանց գնային առա​ջար​կի վաճառքը կազ​մա​կերպ​ելու մասին»  ՀՀ կառավարության նախագիծը ներկայացվել է ՀՀ վարչապետի աշխատակազմ։

